CWESTIWN AC ATEB YMGYNGHORIAD CYHOEDDUS 
Proses yr Ymgynghoriad
C1.
Sut ydw i’n cyfrannu at yr ymgynghoriad?

A1.
Agorodd yr ymgynghoriad ar 16 Rhagfyr a bydd yn parhau am 14 wythnos (gan gau ar 24 Mawrth 2011) a bydd yn cydfynd â’r Côd Ymarfer ar Ymgynghori. Cyhoeddwyd dogfen ymgynghori sy’n amlinellu’r cynigion ac yn darparu ffurflen ymateb ichi ei llenwi.
Hefyd byddwn ni’n trefnu cyfarfodydd lleol i drafod y cynigion hyn, i ateb cwestiynau ac i glywed eich barn. Gellir dod o hyd i drefniadau lleol trwy gysylltu â’ch Swyddfa Asiantaeth y Môr a  Gwylwyr y Glannau Ranbarthol. Cydnabyddir pob ymateb ond ni fydd yn bosibl gwneud ymatebion unigol. Ar ddiwedd yr ymarfer ymgynghori cyhoeddir ymateb ar y cyd i ymatebion â’r camau nesaf.
C2.
Pryd caiff y penderfyniad terfynol ei wneud?
A2.
Bydd y cyfnod ymgynghori’n cau ar 24 Mawrth 2011, wedyn caiff yr ymatebion a dderbyniwyd eu dadansoddi a’u hadolygu a chyflwynir y cynnig terfynol i Weinidogion. Unwaith y bydd y broses wedi’i chyflawni byddwn yn cyhoeddi’r cynigion terfynol. Ar hyn o bryd nid oes amserlen gadarn, oherwydd bydd yr amser fydd yn angenrheidiol ar gyfer dadansoddi’n dibynnu ar y nifer o sylwadau a dderbynnir.
Effaith ar Wasanaeth
C3.
Mae’r trefniadau presennol yn ein gwasanaethu’n dda, pam newid?
A3.
Rydym yn ymrwymedig i gynnal gallu Gwylwyr y Glannau fel model rhyngwladol o gydlynu Chwilio ac Achub Morol. Lluniwyd cyfundrefn bresennol y Canolfannau Cydlynu Achub Morwrol yng nghyfnod y radio sydd bellach wedi’i ddisodli gan ddatblygiadau technegol AIS, Rheoli Trafnidiaeth Llongau a Galw Digidol Dethol. Bydd y strwythur newydd yn manteisio ar y cyfle a ddarperir gan dechnoleg, yn mwyafu gwybodaeth a sgiliau Gwylwyr y Glannau a gweithredu arferion gweithio sy’n hyblyg a modern. Amlinellir y sail resymegol llawn dros newid yn y ddogfen ymgynghori.
C4.
Fydd llai o leoliadau Gwylwyr y Glannau’n cynyddu amseroedd ymateb mewn argyfwng?
A4.
Mae angen gwahaniaethu rhwng Gwylwyr y Glannau, sy’n weision sifil a gyflogir i gynnal gwylfeydd mewn Canolfannau Cydlynu Achub, a Gwasanaeth Achub Gwylwyr y Glannau sy’n wirfoddol. Mae Gwasanaeth Achub Gwylwyr y Glannau yn gorff gwirfoddol cenedlaethol ac mae ganddynt tua 3,500 o wirfoddolwyr, wedi’u trefnu’n 350 o dimau o gwmpas arfordir y Deyrnas Unedig. Nid yw’r cynigion hyn yn newid nifer y gwirfoddolwyr a’r timau hyn na’u lleoliadau. Mae’r timau yn cael yr offer a’r hyfforddiant i achub ar yr arfordir yn yr ardaloedd y maent ynddynt – yn nodweddiadol achub ar y clogwyni gan ddefnyddio offer rhaffau ond hefyd achub mewn llaid a chwilio ar y tir mawr. Fel rhan o’i chynllun i foderneiddio Gwylwyr y Glannau mae Asiantaeth y Môr a Gwylwyr y Glannau hefyd yn bwriadu cynyddu ei threfniadau cefnogi a hyfforddi ar gyfer y corff gwirfoddol. Dylid nodi hefyd nad yw’r cynigion hyn yn effeithio ar amseroedd ymateb badau achub a ddarperir yn annibynnol oddi ar Wylwyr y Glannau EM gan yr RNLI, cyrff annibynnol eraill na hofrenyddion achub. Nid yw’r ailstrwythuro yn effeithio ar y sefydliadau yma.
C5.
Sut allwch chi fod yn siŵr y gallwch chi o hyd ymdopi ag achubiadau ar benwythnosau prysur o haf â llai o Ganolfannau Cydlynu Achub Morwrol?
A5.
Rydyn ni’n credu y bydd y strwythur newydd yn rhoi’r hyblygrwydd inni i leoli’r nifer gywir o Wylwyr y Glannau lle fydd eu hangen. Dangosodd ein dadansoddiad, hyd yn oed ar benwythnos prysur o haf, bod nifer o Ganolfannau Cydlynu Achub Morwrol wedi cael digwyddiadau i ymdrin â nhw, ond bod eraill yn dawel. Ar hyn o bryd bydd rhaid i orsaf sy’n brysur iawn ddelio â’r llwyth trwm hwn o fewn cyfyngiadau eu lefel staffio ar y diwrnod hwnnw. Ar hyn o bryd mae gallu cyfyngedig iawn i ddirprwyo gweithredoedd nad ydynt o natur Chwilio Ac Achub neu i atgyfnerthu nifer y swyddogion sydd ar gael. Bydd y rhwydwaith cenedlaethol newydd arfaethedig yn caniatáu dirprwyo gwaith nad yw’n Chwilio ac Achub a defnyddio staff ychwanegol o orsafoedd eraill. 

C6.
Sut fyddwch chi’n rheoli digwyddiadau mawr â llai o staff rheng flaen?
A6.
Er ei fod yn wir y bydd llai o staff cydlynu ar lefel genedlaethol, mae’r strwythur newydd yn golygu y byddwn ni’n gallu defnyddio mwy o adnoddau Gwylwyr y Glannau mewn unrhyw ddigwyddiad mawr, lle bynnag y bydd yn digwydd.
C7.
Sut fydd yr hyn sydd, mewn gwirionedd, yn ‘ganolfan alwadau’ fawr, yn gallu cynnig gwasanaeth gwell i forwyr?
A7.
Nid ydym yn cynnig ‘canolfan alwadau’, nid yw’n ddim mwy o ‘ganolfan alwadau’ na’r trefniadau presennol ar gyfer rheoli trafnidiaeth awyr yn y Deyrnas Unedig. Bydd rhwydwaith cenedlaethol sengl yn darparu gwasanaeth sy’n gadarnach a sy’n wytnach i forwyr. Yn hytrach na bod yn ynysig yn ddaearyddol yn y digwyddiadau y maent yn delio â nhw bydd swyddogion o fewn y rhwydwaith yn gallu cael mwy o brofiad a phrofiad mwy amrywiol o’r ystod o ddigwyddiadau yn lleol, ac felly yn cael mwy o gyfle i ddefnyddio ac i ddatblygu eu sgiliau proffesiynol.
C8.
A fydd llai o Orsafoedd Gwylwyr y Glannau’n golygu y bydd llai o gyfle i weld signal trafferth?
A8.
Mae’n amser maith ers i Wylwyr y Glannau sy’n cadw gwyliadwriaeth dreulio unrhyw amser ar gynnal gwyliadwriaeth weledol am arwyddion bod llongau’n profi trafferth. Ers dros 30 o flynyddoedd eu gwaith oedd cynnal gwyliadwriaeth radio am signal trafferth neu i ymateb i alwadau 999 oddi wrth aelodau o’r cyhoedd. Mae’r gwaith yn ymwneud fwyfwy â monitro trafnidiaeth forol a ‘chanfod perygl’ rhagweithiol gan ddefnyddio technoleg. Mae rhai cyrff gwirfoddol (NCI, SSG) yn cynnal gwyliadwriaeth weledol, byddwn ni’n parhau i gydweithio’n agos â nhw.
C9.
A fydd llai o Wylwyr y Glannau’n gostwng ein gallu ymateb cenedlaethol?
A9.
Mae’r gyfundrefn bresennol o 18 Canolfan Cydlynu Achub, â phob un yn cael darn o arfordir y Deyrnas Unedig, yn aneffeithlon. Gall staff sy’n cadw gwyliadwriaeth fynd am ddyddiau neu hyd yn oed wythnosau weithiau heb ymarfer eu sgiliau cydlynu Chwilio ac Achub. Trwy ad-drefnu yn rhwydwaith genedlaethol newydd a thrwy gael canolfannau sy’n llai o ran nifer ond sy’n fwy o ran maint, bydd Gwylwyr y Glannau’n gallu cynnal gwyliadwriaeth fwy effeithiol ar arfordir cyfan y Deyrnas Unedig a chydlynu’r ymdrech achub gan bartneriaid Chwilio ac Achub gweithredol â sgil sy’n fwy profedig. Mae’r trefniadau paru presennol rhwng Canolfannau Cydlynu Achub agos yn caniatáu gwytnwch a sicrwydd rhannol yn unig rhwng y gorsafoedd hynny; bydd rhwydwaith cenedlaethol yn galluogi gwytnwch a sicrwydd hyblyg ar draws y Deyrnas Unedig i gyd.
C10.
I ba raddau ydych chi wedi ystyried effaith cau gorsafoedd?
A10.
Bydd y cynigion hyn yn amodol ar y broses ymgynghori briodol a fydd yn gwrando ar farn gweithwyr, pawb sydd â diddordeb yn y diwydiant llongau, cymunedau lleol, ac aelodau’r cyhoedd. Mae’r ddogfen ymgynghori’n cynnwys asesiad(au) effaith cydraddoldeb drafft.
C11.
Sut allwch chi gyfiawnhau cael gwared ar swyddi rheng flaen?
A11.
Bydd Gwylwyr y Glannau EM yn parhau i ddarparu gwasanaeth rheng flaen sy’n cyflawni rhwymedigaethau rhyngwladol y Deyrnas Unedig ynghylch darparu gallu cenedlaethol chwilio ac achub. Bydd y cynigion hyn yn gostwng y nifer o staff cydlynu, ond byddant yn cynyddu’r adnoddau a fuddsoddir i gynnal Gwasanaeth Achub Gwylwyr y Glannau. Byddwn yn sicrhau nad oes gostyngiad yn y gwasanaeth yr ydym yn ei ddarparu ar hyn o bryd i’r morwr ac i ddefnyddiwr yr arfordir, a mewn gwirionedd credwn y bydd y cynigion hyn yn gwella’r gwasanaeth yr ydym yn ei ddarparu.
C12.
Sut fyddwch chi’n ceisio cynnal dolenni rhwng Canolfannau Gweithrediadau Morwrol  a Swyddogion Achub Gwylwyr y Glannau sy’n bell oddi wrth ei gilydd? Oni fydd gostwng y nifer o Orsafoedd sydd gennych yn gostwng gallu Swyddogion i gael unrhyw fath o berthynas ystyrlon â Swyddogion Gwylfa?
A12.
Mae’r cynigion hyn yn darparu ar gyfer gwella strwythur rheoli Gwasanaeth Achub Gwylwyr y Glannau. Bydd y gweithlu ychwanegol hwn yn galluogi’r Gwasanaeth Achub i gydlynu achub ar dir sych ar y safle gan ddarparu’r rhyngwyneb â’r Canolfannau Gweithredu Morwrol a’r is-ganolfannau.
C13.
Yn Yr Alban mae llawer o leoliadau gwahanol o’r enw Tarbet. Sut fydd gweithredwr sydd filltiroedd maith i ffwrdd yn deall i ba ‘Tarbet’ y dylai ef/hi anfon adnoddau? Onid ydy hynny’n mynd i wastraffu amser gan roi bywydau mewn perygl?
A13.
Mae hyn yn her rydyn ni’n ei hwynebu ar hyn o bryd yn ein cyfundrefn bresennol lle mae gennym Ganolfannau Cydlynu Achub Morwrol eisoes yn delio â channoedd o filltiroedd o arfordir. Rhan bwysig o’r cynigion hyn yw’r gwella parhaus ar ein rhaglen hyfforddiant gynhwysfawr bresennol ar gyfer staff presennol a staff newydd sy’n sicrhau y bydd y sgiliau sy’n angenrheidiol ganddynt ar gyfer y cysyniad newydd o weithredu. Bydd rhan o hwn yn cynnwys hyfforddiant ar dechnegau holi a’r defnydd o gronfeydd data cynhwysfawr a fydd yn golygu y gellir mynd i’r afael â’r fath sefyllfa yn llwyddiannus.
C14
Sut fydd y berthynas rhwng Rheolwyr Sectorau a Chanolfannau Gweithrediadau Morwrol yn gweithio? Os bydd timau a arweinir gan Reolwr Sector sydd wedi’i “frigadu” yn ymgymryd â gwaith ‘sych’ a Chanolfannau Gweithrediadau Morwrol yn ymgymryd â gwaith ‘gwlyb’, a fydd diweddariadau rheolaidd i sicrhau bod Rheolwyr Sectorau’n gwbl gyfarwydd â thechnoleg ddiweddaraf y Canolfannau Gweithrediadau Morwrol er mwyn cynorthwyo pan fydd angen?
A14.
Bydd y berthynas yn debyg i’r hyn sy’n bodoli ar hyn o bryd rhwng Gwylwyr y Glannau a gwasanaethau eraill sy’n seiliedig ar y tir (Achubwyr Bywyd yr RNLI, Gwasanaeth Tân ac ati) neu’r berthynas honno rhwng yr Heddlu a’r gwasanaeth achub ar y mynyddoedd neu ar yr iseldiroedd. Bydd y gwaith o rannu tasgau yn cychwyn o’r Ganolfan Gweithrediadau Morwrol a bydd cydlynu’r dasg ar y tir yn cael ei wneud gan Wasanaeth Achub Gwylwyr y Glannau gan gynnwys yr alwad am adnoddau angenrheidiol a’u rheoli. Ni ddisgwylir i Reolwyr Sectorau ymgymryd â dyletswyddau yn y Ganolfan Gweithrediadau Morwrol a ni ddisgwylir iddyn nhw ddefnyddio technoleg y Ganolfan Gweithrediadau Morwrol, na chael eu hyfforddi ynddi.
C15.
Ble fydda i’n cyflwyno deunydd ffrwydrol â’i amser wedi darfod pan fydd fy Nghanolfan Cydlynu Achub Morwrol leol yn cau?
A15.
Os gweithredir y cynigion hyn yn dilyn y cyfnod ymgynghori bydd trefniadau eraill yn cael eu gwneud ar gyfer y gorsafoedd sy’n cau. 
C16. 
Beth ydy effaith y ddarpariaeth SAR-H newydd ar y cynigion hyn?
A16.
Nid yw’r prosiect Harmoneiddio Chwilio ac Achub yn rhan o’r cynigion na’r ymgynghori hyn. Mae’r cynigion hyn yn delio â’r modd y mae Gwylwyr y Glannau EM yn cyflawni eu gwasanaeth a fyddan nhw ddim yn effeithio ar y rhyngwyneb o ddydd i ddydd â Hofrenyddion Chwilio ac Achub.
Y Cynnig am Rwydwaith Cenedlaethol
C17.
Sut all rhwydwaith cenedlaethol sengl fod yn gadarnach na chael 18 Canolfan Gydlynu Achub Morwrol wedi eu gwasgaru yn ddaearyddol?
A17.
Ar hyn o bryd mae’r trefniadau paru rhwng Canolfannau Cydlynu Achub Morwrol agos yn caniatáu gwytnwch a sicrwydd rhannol yn unig rhwng y gorsafoedd mewn pâr. Bydd y strwythur cenedlaethol sengl arfaethedig yn galluogi gwytnwch a sicrwydd hyblyg ar draws y rhanbarth y Deyrnas Unedig yn gyfan gan gynnal rhwydwaith cenedlaethol o safleoedd a’r cwmpas radio.
C18.
Pa feini prawf a ddefnyddiwyd wrth benderfynu pa orsaf a ddylai fynd a pha orsaf a ddylai aros?
A18.
Seiliwyd y dewis o orsafoedd sy’n aros yn agored yn bennaf ar seiliau gweithredol gan sicrhau bod gan Wylwyr y Glannau EM ac Asiantaeth y Môr a Gwylwyr y Glannau lletach bresenoldeb daearyddol strategol o gwmpas y Deyrnas Unedig Hefyd rydym wedi ceisio darparu’r gwerth gorau am arian i drethdalwyr y Deyrnas Unedig.
C19.
Pam ydych chi’n tynnu cyfleoedd cyflogaeth allan o leoliadau anghysbell?
A19.
Ymgymerwyd â’r gwaith o ddewis gorsafoedd i aros yn agored er mwyn adnabod y lleoliadau mwyaf addas i ddarparu’r gwasanaeth gorau i’r morwr,ac i’r cymunedau arfordirol ac i ddarparu gwerth am arian. Amlinellir hyn yn y ddogfen ymgynghori. Nid ydym yn bwriadu cael gwared ar gyfleoedd cyflogaeth; rydym yn bwriadu sicrhau bod Gwylwyr y Glannau EM mor wydn, mor effeithiol a mor effeithlon â phosibl.
C20.
Sut cedwir y wybodaeth ddaearyddol leol hanfodol ynghylch yr arfordir a’i gymunedau yn y strwythur newydd?
A20.
Amcan y cynigion hyn yw y cedwir ac y gwellir gwybodaeth ddaearyddol leol, yn bennaf yn  strwythur rheoli newydd strwythur Timau Achub Gwylwyr y Glannau. Bydd Timau Achub Gwylwyr y Glannau yn parhau i weithredu fel ein dolen ddynamig â chymunedau arfordirol lleol. Mae ein rhwydwaith Canolfannau Cydlynu Achub Morwrol presennol yn cynnwys canolfannau sy’n rheoli llawer o gannoedd o filltiroedd o arfordir sydd wedi golygu eisoes ein bod wedi cynyddu’r defnydd o dechnoleg megis mapio byd-eang a gwasanaethau gwybodaeth yn ogystal â delweddaeth loeren. Yn y gyfundrefn gydlynu newydd, byddwn ni’n mwyafu a safoni arloesi o’r fath yn ogystal â darparu darpariaeth 24/7 a hyfforddiant priodol o’r tu mewn i’r cymunedau arfordirol. Hefyd byddwn ni’n cynnal ein perthnasau gweithio cryf presennol â chyrff chwilio ac achub partner megis yr RNLI, sy’n meddu ar wybodaeth leol ac arbenigedd arwyddocaol.
C21.
Mae’r Llywodraeth Glymbleidiol yn siarad am y gymdeithas fawr a lleoliaeth, felly pam mae Gwylwyr y Glannau EM yn canoli?
A21.
Rydyn ni’n canoli er mwyn darparu gwasanaeth Cydlynu chwilio ac achub sy’n fwy effeithlon a chadarn. Rydym yn hyrwyddo lleoliaeth gan fod ein Gwasanaeth Achub Gwylwyr y Glannau’n dibynnu ar ewyllys da a doniau aelodau’r gymuned. Rydym yn cynnig gwella cefnogaeth a chydlynu Timau Achub Gwylwyr y Glannau. Mae chwilio ac achub morol a sifil yn fusnes rhyngwladol nad yw’n cadw at ffiniau lleol; rydym yn llunio gwasanaeth sy’n cwrdd  â’r anghenion hynny ar lefel genedlaethol yn ogystal â chynnal anghenion cymunedau lleol, rhanbarthau a gweinyddiaethau datganoledig y Deyrnas Unedig.
C22.
Pa gyfrifoldebau newydd fydd gan Swyddogion Gwylwyr y Glannau EM?
A22.
Ni wnaethpwyd penderfyniadau terfynol ar ddisgrifiadau newydd i swyddi a phroffiliau rolau newydd. Mae Gwylwyr y Glannau EM yn cynnig rolau newydd â disgrifiadau swyddi newydd a phroffiliau rolau newydd. Amlinellir rhain yn y ddogfen ymgynghori. Mae’r cynigion hyn yn amodol ar ymgynghori a byddwn ni’n gwrando ar bob barn ar rinweddau’r cynigion hyn.
Ein Perthnasau â’n Partneriaid
Q23.
Pa drafodaethau a gafwyd â phartneriaid/rhanddeiliaid chwilio ac achub?
A23.
Mae trafodaethau hyd yn hyn wedi bod yn anffurfiol gan geisio deall barnau a phryderon darparwyr a phartneriaid eraill gwasanaethau morol, yn ogystal â chynrychiolwyr Undebau Llafur y gweithwyr. Gwahoddir y partneriaid a’r rhanddeiliaid i gyd i ymateb yn ffurfiol i’r ymgynghoriad hwn. 
C24.
Pa effeithiau fydd y cynlluniau hyn eu cael ar bartneriaid chwilio ac achub megis yr RNLI a’r Weinyddiaeth Amddiffyn?
A24.
Mae’r cynigion hyn yn aildrefnu’r ffordd mae Gwylwyr y Glannau EM yn cyflawni eu gwasanaeth ond nid ydynt yn effeithio ar y rhyngwyneb gweithredol o ddydd i ddydd â phartneriaid megis yr RNLI.
C25.
Beth fydd yr effaith ar fforymau gwytnwch lleol a rhanbarthol yn sgil rôl (a niferoedd) newydd a chryfach Rheolwyr Sectorau o gwmpas yr arfordir.

A25
Fydd dim effaith ar fforymau gwytnwch lleol na rhanbarthol o ganlyniad i’r newidiadau hyn. Â chyfanswm o 105 swyddog, bydd y fforymau hyn yn cael y gallu i roi gwasanaeth gwell na’r hyn sydd gennym ar hyn o bryd.
